
Repons CDC Konsènan Zika

Rejis Gwosès Zika Ozetazini
Sa Fanm Ansent yo Bezwen Konnen

Ki objektif rejis la? 
CDC te kreye Rejis Gwosès Zika Ozetazini a pou:

�� Aprann plis sou efè enfeksyon viris Zika a (Zika) pandan gwosès.
�� Aprann plis sou kwasans ak devlopman tibebe manman yo te gen Zika pandan yo te

ansent.
CDC pral kolekte enfòmasyon konsènan Zika pami fanm ansent ak tibebe nan tout Etazini 
pou Rejis la. CDC ak depatman sante yo pral itilize enfòmasyon ki nan Rejis la pou ede 
fanm ansent ak fanmi yo Zika afekte. Sa nou aprann nan Rejis sa a pral ede doktè yo, ak 
lòt pwofesyonèl swen sante yo pran swen fanm ansent ak bebe yo.

Ki moun y ap mete nan rejis la? 
Fanm Ozetazini ki kapab te pran enfeksyon Zika a pandan yo te ansent (men ki pa te nesesèman montre sentòm Zika) 
ak bebe yo kapab nan Rejis la. Pòtoriko gen yon Sistèm Siveyans Gwosès Aktif Zika (Zika Active Pregnancy Surveillance 
System, ZAPSS) separe.

Kisa nou pral fè ak enfòmasyon nou kolekte yo?
N ap kenbe idantite moun ki nan Rejis la prive ak sekirize. Nou pral ajoute enfòmasyon doktè ou oswa lòt pwofesyonèl 
swen sante pataje nan Rejis la, ak enfòmasyon sou lòt fanm ansent ki gen Zika, ansanm ak tibebe manman sa yo, pou ede 
CDC ak depatman sante konprann pi byen kijan Zika afekte fanm ansent ak bebe yo.

Kisa pou mwen fè pou yo mete mwen nan rejis la? 
Ou p ap bezwen ranpli okenn dokiman an plis, ale nan okenn randevou an plis, oswa fè okenn tès an plis pou yo 
mete ou nan Rejis la. Si pwofesyonèl swen sante ou ap patisipe nan Rejis sa a, l ap pataje enfòmasyon sou sante 
ou ak ak depatman sante ou ak CDC. Depatman sante ou ak CDC pral travay ak doktè ou ak lòt pwofesyonèl swen 
sante pou kolekte tout enfòmasyon yo bezwen. Pou Rejis sa a, depatman sante ou ak CDC pral: 

�� Kolete enfòmasyon sou gwosès ou a,
�� Kolekte enfòmasyon sou ou ak bebe ou a lè bebe a te fèt, ak
�� Kontakte doktè bebe a oswa lòt pwofesyonèl swen sante pou kolekte enfòmasyon sou kwasans ak devlpman

bebe ou jiskaske li fete premye anivèsè li.
Si ou chanje doktè oswa pwofesyonèl swen sante, tanpri gade nouvo pajwèb Rejis Gwosès Zika Ozetazini sou sit 
CDC a pou pwofesyonèl swen sante yo (w ap jwenn li anba a). 
Jan li etabli nan Règ Konfidansyalite HIPAA a (45 CFR 164.528), ou gen dwa pou mande pwofesyonèl swen sante 
ou yon rapò sou enfòmasyon sante pwoteje ou yo te pataje ak lòt moun nenpòt ki lè.

Konbyen l ap koute?
Li p ap koute ou senk kòb pou w fè pati Rejis la.

Kijan pou mwen fè si mwen gen kesyon?
�� Pou plis enfomasyon sou Rejis la, vizit pajwèb CDC a (www.cdc.gov/zika/hc-providers/registry.html) oswa rele

800-232-4636 (TTY 888-232-6348) pou kontakte CDC-INFO oswa poze kesyon ou sou entènèt (wwwn.cdc.gov/dcs/
ContactUs/Form).

�� Si ou gen kesyon sou tès pou enfeksyon viris Zika a, tanpri kontakte pwofesyonèl swen sante ou.
�� Si ou ta renmen pale ak yon moun sou posiblite pou pran viris Zika a ak dyagnostik pandan gwosès, gen ekspè

nan Mother to Baby ki la pou reponn kesyon nan lang angle oswa panyòl pa telefòn, mesaj tèks, oswa tchat  
(www.MotherToBaby. org). Sèvis sa a gratis ak konfidansyèl, epi li disponib lendi - vandredi kòmasne 8 tè nan maten 
jiska 5 kè nan apremidi (lè lokal).

Lang Kreyòl, Vèsyon Aksesib:  
http://www.cdc.gov/zika/pdfs/zika-pregnancy-registry-what-pregnant-women-need.pdf

